
Abstrakti

ABSTRAKTI:

Dy misione në terren janë organizuar në shtator 2012 dhe maj 2013 në kuadër të Iniciativës PIM, në mënyrë që të përmirësohen njohuritë e natyralistëve mbi këtë territor të panjohur dhe për të përcaktuar rekomandimin në kuadër të menaxhimit të vendndodhjes.
Një studim mbi popullatën e shpendëve të ishullit është realizuar me rastin e misionit 2.

KONTEKSTI

Iniciativa PIM për Ishujt e Vegjël Mesdhetarë Që nga viti 2006, Conservatoire du Littoral (Agjensia për mbrojtjen e bregdetit të Francës) ka koordinuar një program ndërkombëtar dedikuar promovimit dhe asistencës në menaxhimin e territoreve mikro-ishullore, të quajtur Iniciativa PIM, e bashkë-financuar nga GEF Franceze (FFEM), Agjensia e Ujrave Franceze dhe Qyteti i Marsejës. Iniciativa PIM ka për qëllim të shkëmbejë dhe të ndajë njohuritë dhe aftësitë e nevojshme për shfaqjen e praktikës së menaxhimit të mirë të këtyre zonave të veçanta.
Në rastin e misioneve dhe trajnimeve në terren, kujdestarët, shkencëtarët, teknikët, natyralistët, menaxherët, OJQ-të ose përfaqësuesit e autoriteteve lokale punojnë së bashku për të promovuar mbrojtjen e ishujve të vegjël të Mesdheut, dhe implementimin e veprimeve konkrete të menaxhimit, me një ndikim pozitiv në ekosistem, biodiversitet, burimet natyrore dhe në shfrytëzim.
Partneriteti Ky mision është organizuar në kuadër të një bashkëpunimi midis Conservatoire du Littoral, Programit të PNUD-it për Zonat e Mbrojtura Detare të Shqipërisë, Universiteti i Tiranës dhe Vlorës dhe APAWA (Shoqata për Mbrojtjen e Kafshëve të Egra Ujore të Shqipërisë), me mbështetjen e Ambasadës Franceze në Shqipëri.
Objektivi kryesor i këtij misioni është që të realizojë një skemë të menaxhimit të ishullit, bazuar në inventaret e bëra gjatë misionit të shtatorit 2012 mbi bazën e një ekspertize të re dhe të dhënat e mbledhura gjatë misionit.
Inventarët do të përmirësojnë njohuritë e natyralistëve mbi zonën në mënyrë që të përcaktojnë rekomandimet e menaxhimit (harmonia tokë-det) në zonë (mundësisht, në bashkëpunim me projektin e PNUD-it dedikuar për hartimin e planit të menaxhimit të ZMD Karaburun-Sazan të sapo krijuar në vitin 2010).

PREZANTIMI I ZONES
[image: image18.emf]1. Të dhëna të përgjithshme

   Të përfshira në perimetrin e ZMD Karaburun-Sazan, ishulli i Sazanit është ishulli  më i madh shqiptar (570 ha, 4.8 km gjatësi dhe 2 km gjerësi), me një lartësi maksimale prej 337 metra.
   I pozicionuar në zonën administrative të qytetit të Vlorës, ishulli ndodhet 6.5 milje detare në perëndim të portit të Vlorës.
    © C. Damery, 2011

Gadishulli i Karaburunit përfaqëson pjesën perëndimore të gjirit të Vlorës dhe përshkohet nga vija kufitare zyrtare midis deteve Adriatik dhe Jon. Duke përfshirë Ishullin e Sazanit, e gjithë zona është identifikuar si një zonë me prioritet për ruajtje nga burime të ndryshme studimore kombëtare dhe ndërkombëtare.
Megjithatë, Ishulli i Sazanit nuk është i përfshirë në perimetrin e Parkut Kombëtar Llogara-Karaburun. Themelimi i ZMD Karaburun-Sazan në vitin 2010 (ZMD e parë shqiptare) është hapi i parë për të lejuar shfrytëzimin e qëndrueshëm të burimeve detare të zonës dhe njëkohësisht duke ruajtur biodiversitetin dhe peisazhin e saj.

Zona detare dhe tokësore e propozuar në planin e Menaxhimit për zonat bregdetare
(burimi: UNDP/MedWetCoast, 2004)

2. Shfrytëzimi dhe historia e zonës
     Në funksion të pozicionit të tij mes detit Adriatik dhe Jon, ishulli ka qenë gjithmonë një pikë strategjike e mbrojtjes ushtarake.
Historia e pushtimit të ishullit është shumë komplekse, sidomos gjatë Luftës së Dytë Botërore dhe në ditët e sotme, dhe prania e ndërtesave ushtarake, bunkerëve dhe një rrjeti të galerive janë një dëshmi e shfrytëzimeve të rëndësishme ushtarake të zonës.
Në shekullin e XV ishte nën pronësinë e Turqisë, më pas në shekullin e XVIII nën pronësinë e Italisë dhe më pas ishulli i’u dorëzua Greqisë në vitin 1864 dhe më pas u braktis në vitin 1914. Krijimi i një baze ushtarake italiane u ratifikua në vitin 1915 në Traktatin e Londrës. Autoritetet italiane ndërtuan një far dhe disa fortifikime detare përpara se të vendoseshin familjet e peshkatarëve.
Ishulli ishte nën pushtimin gjerman nga 1943-1944 përpara se të merrej në dorëzim nga Shqipëria. Ishulli ka strehuar gjithashtu një bazë ushtarake Ruse.
Qasja në ishull është kontrolluar dhe sunduar nga ushtria shqiptare. Një njësi ushtarake Italiane-Shqiptare është themeluar në vitin 1997, me qëllim për të kontrolluar trafikun e paligjshëm në det.
[image: image4.emf]
Foto: C. Damery, 2011
Në vitet 1970, ishulli mendohet të ketë qenë i banuar nga mbi 300 familje, kryesisht të punësuara nga ushtria dhe flota detare. Ndërtesat mikpritëse të një popullsie të përhershme janë ndërtuar paralelisht me zhvillimin e bazës ushtarake: shtëpi, shkolla, spitale, biblioteka, kinema, salla e partisë, fushë futbolli. Në mes të viteve 1980 këto familje janë larguar nga Sazani dhe aktualisht ishulli nuk është i banuar. Mbetjet e ndërtesave të shumta mund të shihen ende edhe sot.

Foto: C. Damery, 2011
Pakalueshmëria e ishullit dhe mungesa e banorëve kanë bërë të mundur ruajtjen e habitateve natyrore. Aktualisht, qasja në ishull është e mundur me autorizim të Ministrisë së Mbrojtjes dhe Policisë Kufitare. Është e nevojshme të merret një leje shtesë nga Ministria e Mjedisit në rast të kërkimeve dhe të aktiviteteve në këtë mjedis. Nuk ka transport të rregullt në ishull, por qasja me anije mund të sigurohet nga peshkatarët e vendit, kur autorizimet dhe lejet e nevojshme nga autoritetet janë të siguruara paraprakisht.
Aktualisht, vetëm një popullsi e vogël e ushtrisë (Italiane dhe Shqiptare) është duke jetuar në ishull.
PARAQITJA

Ishulli i Sazanit, përveç karakteristikave të tij detare (shkëmbinjtë, plazhet me rërë dhe guralecë, dhe habitatet e tjera bregdetare) karakterizohet nga një peisazh heterogjen, i përbërë nga disa ngastra me përmasa të ndryshme, që korrespondojnë me habitatet e ndryshme tokësore dhe ekotonet. Edhe gjeomorfologjia është mjaft e çrregullt për shkak të pranisë së dy kodrave rreth 300m të larta dhe të dy llojeve të ndryshme të formimit gëlqeror, duke krijuar shpate të ndryshme dhe sipërfaqe të çrregullta. Një model i tillë mozaik çoi në pritje të një pasurie të madhe dhe të ndërveprimeve komplekse midis specieve, në krahasim me shumë ishuj të tjerë të vegjël mesdhetare që përkrahin vetëm zonat e pasura me shpend deti riprodhues dhe pengojnë kushtet për pritjen e shpendëve shtegtarë.

Në përgjithësi, fauna shqiptare e shpendëve është e dokumentuar dobët. Dokumentat historike të publikuara mund të llogariten nga njëra anë dhe datojnë në vitet 1800, më shumë vetëm si një histori e shkurtër ose si një listë shumë e shkurtër e specieve. Më vonë, ky informacion është përfshirë në disa vepra që kanë për qëllim të përmbledhin njohuritë mbi shpendët (Ticehurst & Whistler 1932), ose të shtojnë pak vlerësime të reja (Thorpe et al. 1936, Whistler 1936). Bibliografia heterogjene në gjuhën shqipe është rishikuar në vitin 1980 për të rinovuar listën shqiptare (Nowak 1980, Nowak 1989).
Më shumë informacion është i disponueshëm për shpendët detar. Vlerësimet sistematike në mes të dimrit 1993 janë kryer në ligatinat bregdetare (Hagemeijer 1994), dhe në mënyrë progresive disa liqene janë përfshirë në skemat e regjistrimit të dimrit të ardhshëm të realizuara nga Qëndra Kërkimore Tour Du Valat. Përveç kësaj, është kryer një sondazh ornitologjik në 1996 që kishte për qëllim mbledhjen e informacionit mbi statusin e shpendëve detar riprodhues të ligatinave shqiptare (Zekhuis dhe Tempelman 1998). Në të njëjtin projekt, i cili nuk përfshiu ishullin e Sazanit, është paraqitur një listë me 235 specie dhe pjesërisht është hartuar si rezultat i vëzhgimeve të rastit nga ligatinat dhe të dhënat e sondazhit të shpendëve riprodhues (van Winden në Zekhuis dhe Tempelman 1998). Ndër speciet e hartuara të shpendëve riprodhues, qarku i Vlorës ka rezultuar relativisht i rëndësishëm për Skifterët Kthetrazi (Falco tinnunculus), Dejkat, Dallëndyshen Kërbishtkuqe (Cecropis daurica), Pipitin e Kuqerremtë (Anthus campestris), Përqeshësin e vogël të ullinjve (Iduna pallida), Bilbilthin Kokëzi Gushëbardhë (Sylvia melanocephala). Sondazhi i vitit 1996 mbetet përpjekja më e fortë e koordinuar në lidhje me shpendët e monitoruar në Shqipëri.
Kohët e fundit, është publikuar një koleksion i vëzhgimeve ornitologjike në të gjithë Shqipërinë nga hulumtuesit polak (Sachanowicz et al. 2008). Përsëri, kjo nismë e fundit rezultoi në të dhëna cilësore, duke konsistuar kryesisht në shënimet e udhëtimit, që më së shumti pasuruan listën e plotë të shpendëve e njohur nga vitet 1990. Sachanowiczi dhe kolegët e tij gjithashtu tentuan një grupim të përafërt të disa specieve të vëzhguara gjatë udhëtimeve të tyre. Ata i ndanë speciet më të zakonshme nga ato më të rrallat dhe të lokalizuarat. Autorët gjithashtu raportuan disa vërejtje në lidhje me pyjet e stazhonuara shqiptare dhe me speciet në to.
Në këtë skenar me njohuri të dobta të shpërndarjes dhe fenologjisë së shpendëve në pjesën më të madhe të Shqipërisë, komuniteti i shpendëve të ishullit të Sazanit mund të konsiderohet praktikisht i panjohur para inspektimit të dytë PIM.
Për të përftuar sa më shumë informacion për komunitetin e shpendëve në Sazan, është kryer një inspektim ornitologjik në fund të majit 2013. Janë mbledhur të dhënat cilësore dhe gjysëm-sasiore, dhe të dhënat janë depozituar sipas indikacioneve të PIM. Duke marrë parasysh qëllimet e ruajtjes së inspektimeve, rezultatet dhe vërejtjet përfundimtare janë komentuar në këtë raport sipas rëndësisë së tyre përkatëse.
METODAT

Një ornitologjist ( Fabrizio Borghesi nga Ispra, Itali) ka qëndruar ditë e natë në ishull nga 28-30 maj. Tabela 1 paraqet buxhetin e përgjithshëm kohor të aktiviteteve të kryera në këto ditë. Në mënyrë që të mblidhen të dhëna mbi shpendët riprodhues, dhe për të përftuar të dhëna për marrëdhëniet ndërmjet specieve dhe ndërmjet specieve dhe habitateve, janë aplikuar metoda të ndryshme të monitorimit të shpendëve (Bibby et al. 2000). Të dhënat gjysëm-sasiore mbi zogjtë këngëtarë u mblodhën sipas metodës së "njëhsimit të pikave", të njohur edhe si "IPA" (Blondel et al. 1981). Të dhëna të tjera u mblodhën gjatë lundrimit rreth ishullit dhe nga qëndrimi para dhe pas perëndimit të diellit në një kep për të vëzhguar shpendët detar dhe/ose për të dëgjuar cicërimat e tyre. Për më tepër, sa herë që vëzhgimi dhe gjeo-referenca ishte e mundur (për shembull, duke kaluar në ishull nga një vend në tjetrin), merreshin shënimet dhe kontaktet e mundshme, shpendët e vëzhguar ose të dëgjuar lokalizoheshin, dhe madhësia e tufave numërohej ose vlerësohej. Për shpendët e vegjël (dhe lakuriqtë e natës) ishte në dispozicion një rrjetë e imët, dhe përdorej kur ishte e mundur.
	Aktiviteti
	28
	29
	30
	Metoda

	Eksplorim i shkëmbinjtë dhe plazhe
	H 12.00-16.00
	-
	-
	Vëzhgim me dylbi gjatë lundrimit

	Rrjeta e imët
	H 19.30-23.00
	H 12.15-15.15
	-
	Rrjetëzimi në shkurre (një rrjetë e imët 12m e gjatë, 240cm e lartë, 16mm të çarat)

	Eksplorimi i ishullit
	H 20.00-21.00
	H 05.40-12.00
H 17.30-19.00

H 21.30-23.30
	H 05.50-10.00
H 10.30-12.30
	Vëzhgim i lirë për eksplorimin e habitateve, spoteve në hartë

	Njëhsimi i pikave
	-
	H 05.40-08.30
	H 05.50-07.30
	Duke dëgjuar dhe duke shikuar për 10’ në çdo pikë

	Vëzhgimi i detit
	-
	H 19.00-21.30
	-
	Me teleskop nga një pikë bregdetare pas perëndimit të diellit

	Kërkimi për shenjë të pranisë
	-
	-
	H 12.30-13.30
	Kërkimi për jashtëqitjet e Hutit Shqiponjë


Tabela 1. Buxheti kohor i aktiviteteve të monitoruara të shpendëve i kryer në ishullin e Sazanit në maj 2013

Gjatë vizitës së shkurtër në maj, gjatë ditës u eksplorua një sipërfaqe prej 1.36 km2 nga 5.69 km2, që korrespondon në rreth 18% të sipërfaqes së përgjithshme të ishullit. Më shumë se gjysma e zonës së mbuluar nga vëzhgimet gjatë ditës u eksplorua gjithashtu pas perëndimit të diellit (0.748 km2, që korrespondon me 10% të totalit). Për këtë raport, "zonat e eksploruara" janë përshkruar sipas shtigjeve të përshkuara nga vëzhguesi gjatë natës dhe ditës, duke shtuar përreth një zone buferike çdo 50-80m në secilën anë, aty ku bimësia ishte e dendur, ose më shumë (deri në 200 m) në zonat më me hapësirë (Fig. 1).
Përhapja e shpendve është hartuar saktësisht kur ishte e mundur. Speciet lehtësisht të dallueshme në distanca të largëta, pozicioni aktual i çdo zbulimi është vlerësuar dhe është hedhur në diagramë duke përdorur në fushë një hartë të printuar të siguruar nga një rrjet koordinativ i shkallëzuar me 20". Për këtë arsye, disa pika të zbulimit rezultuan jashtë zonave të eksploruara.
Figura 1 tregon gjithashtu zonën përreth ishullit të kontrolluar nga anija. Në të njëjtën hartë, të gjitha zbulimet (gjatë lundrimit dhe në tokë) u hodhën në diagramë dhe u mbivendos rrjeti koordinativ.
Inspektimi gjatë lundrimit
Pas mbërritjes në ishull, më 28 maj, është ndërmarrë menjëherë një udhëtim me varkë. Nga ora 12.00 deri në 16:00 është kryer një lundrim përreth, me disa ndalesa pranë grykave të vogla në bregdetin perëndimor në mënyrë për të mundësuar biologët detar të kontrollojnë gurët dhe të mbledhin mostra. Të gjitha plazhet dhe shkëmbinjtë u eksploruan me kujdes me dylbi 10 x 42 dhe çdo shpend u shënua në hartë (Fig. 1).
Eksplorimi në tokë
Për shkak të kohës së shkurtër në dispozicion, prioritet i është dhënë ecjes nëpër të gjitha rrugët e mundshme. Nëpër shtigjet midis dy 'pikave' të ndryshme (shih më poshtë dhe Fig. 2), u shëtit me një ritëm të ngadaltë, në mënyrë që të regjistroheshin speciet e shpendëve që mund të ishin evituar në njëhsimet e standardizuara. Disa regjistrime të kryera gjatë ditës janë bërë duke qëndruar afër kampit bazë në port (Fig. 1), ose duke arritur pikat e vrojtimit jugore dhe veriore. Shpendët e natës janë regjistruar menjëherë pas vëzhgimit të mbrëmjes në det, duke u kthyer në kampin bazë pas perëndimit të diellit, ose direkt duke dëgjuar nga një pikë afër kampit bazë në afërsi të portit.
[image: image6.png]N 40'3100"

1

8

N 40°2820"
E 191500

0600 1200m
—

E 191800





Fig.1 Zonat e eksploruara në maj 2013 (portokalli = gjatë ditës, rozë = gjatë natës; zona e eksploruar gjatë natës është e përfshirë plotësisht në zonën e eksploruara gjatë ditës). Të gjitha zbulimet e shpendëve janë hedhur në diagramë (trekëndësha të kaltra = nga deti; pika portokalli = nga toka), ku çdo pikë ka lidhje me një ose më shumë regjistrime (përpunimi QGIS: F. Borghesi)
Njëhsimi  i pikave

Janë bërë dhjetë 'njëhsime pikash' (Fig. 2), dhe vëzhgimet janë kryer duke qëndruar 10 minuta në secilën prej tyre (duke shikuar dhe duke dëgjuar) me distancë të pakufizuar (Blondel et al. 1981). Vetëm shpendët e identifikuara pa dyshime u regjistruan. Meqë në disa zona ishte e pamundur të arrihej në kohën e përcaktuar në dispozicion, dhe meqë shumica e zonave të eksploruara ishte e rrethuar me bimësi të dendur, IPA-të janë kryer pranë njëra-tjetrës, pa shkaktuar asnjë rrezik te konsiderueshem nga numërimidyfishtë. Metoda e IPA-së është aplikuar ekskluzivisht midis orës 5.00 dhe 08.30 të mëngjesit, duke shmangur kushtet e erës dhe shiut.

Fig.2 Zona e eksploruar gjatë ditës (zona portokalli) në maj 2013, dhe 'njëhsimi i pikave' (IPA, pikat e gjelbra).

(Përpunimi QGIS: F. Borghesi)
Kapja nga rrjeta e imët
Një rrjetë e imët (12 metra e gjatë, 2.40 metra e lartë, me rrjetëzim prej 16x16 mm) është vendosur në një pasazh të mbuluar me shkurre, jo larg nga kampi bazë (Fig. 3), për të vlerësuar praninë e çdo specie harabeli që mund të ketë shpëtuar në monitorimin vizual/akustik. Detyrimisht, përpjekja për kapjen nga rrjeta e imët ishte e vogël, duke pasur vetëm një rrjetë dhe interval të vogël kohor në dispozicion. Dy seancat me nga rreth tre orë janë kryer më 28 dhe 29 maj (Tabela 1). Kushtet nuk ishin të përshtatshme për kapjen e shpendëve detar gjatë natës (p.sh. Zgalemi i Vogël).
Vëzhgimi nga deti

Ishin planifikuar dy seanca të vëzhgimit nga deti, për të kontrolluar dhe mundësisht për të përcaktuar sasinë e pranisë së Lajmëtarëve të Furtunës në shkëmbinjtë perëndimor të ishullit të Sazanit. Për fat të keq, vetëm një prej tyre mundi të kryhet, për shkak të largimit të hershëm nga Sazani më 30 maj për shkak të motit të keq. Gjatë ditës më 28 maj, u zgjodhën pikat jugore dhe veriore të vëzhgimit, dhe në mbrëmjen e datës 29 nga pika më jugore u arrit të vlerësohet prania e Lajmëtarëve të Furtunës tek i afroheshin shkëmbinjve jug-perëndimor pas perëndimit të diellit (Fig. 3). Me këtë rast, u përdor një fushëveprim 20x-60x për gjetjen e tufave të shpendëve deri sa u errësua, më pas dëgjimi i cicërimave të Lajmëtarëve të Furtunës vazhdoi deri rreth orës 22.00. Në datën 29 hëna filloi të zbehet (hëna e plotë ishte në datën 25) dhe qielli ishte pjesërisht me re (rreth 70%).
Kërkimi i mbetjeve të gjahut dhe jashtëqitjeve të Hutave
Prania e Hutit Shqiponjë (Bubo bubo), tashmë e konstatuar gjatë vrojtimit PIM të kryer në shtator 2012, sugjeroi nevojën për t'i kushtuar një periudhë kohe mbledhjes së jashtëqitjeve për të përftuar informata në lidhje me ushqimin e këtyre specieve përkatëse. Një kërkim prej tre personash u krye më datë 30 në një pyll me pisha, të përdorur me sa duket nga hutat për pushim, riprodhim ose për të qëndruar në degët e pemëve (Fig. 3).

Fig. 3 Këtu janë hedhur në hartë pikat e vrojtimit në det (vijat me pika përafrojnë këndin e shikimit), nga të cilat është kontrolluar prania e mundshme e Lajmëtarëve të Furtunës që i afrohen bregdetit jug-perëndimor (trekëndëshi i kaltër), zona e kërkimit të saçmeve (rombi i verdhë) i Hutit Shqiponjë (Bubo bubo), dhe vendndodhja e rrjetës së imët të përdorur për të kapur disa shpend të vegjël (pika e kuqe) (përpunimi QGIS: F. Borghesi)
REZULTATE DHE KOMENTE
Nga data 28 deri më 30 maj, janë regjistruar 39 (ndoshta 40) specie. Pasiguria qëndron në identifikimin e dyshimtë të Dejkave të Zbehta (Apus pallidus) nga Dejkat e Zakonshme (Apus apus) në fund të pranverës, në kushte të lokalizuara. Një listë e plotë me atributet fenologjike të të gjitha llojeve të shpendëve është paraqitur në Shtojcën 1.
Gjatë periudhës së investigimit, komuniteti i shpendëve të ishullit është përfaqësuar kryesisht nga Passeriforma (22 specie), e ndjekur nga Accipitriforma dhe Falconiforma (5 specie në tërësi), Columbiforma (3 specie), Apodidiforma (2-3 specie), Strigiforma (2 specie), Caprimulgiforma (1 specie), Charadriforma (1 specie), Coraciforma (1 specie) dhe Pelecaniforma (1 specie). Në mënyrë të veçantë, u gjetën katër lloje Corvidae, ku Gala (Corvus monedula) ishte më e përhapura ndër to.
Vëzhgimi nga varka

Në mënyrë të paparashikuar, shpendët detar në Sazan rezultuan rrallë herë si riprodhues në mos asnjëherë. Shëtitja me varkë bëri të mundur të vërehen disa Pulëbardha me këmbë të verdha (Larus michahellis) dhe një Karabullak (Phalacrocorax aristotelis desmarestii) i pazhvilluar (Fig. 4), por nuk u gjet asnjë shenjë e foleve. Nuk u regjistrua asnjë Lajmëtar i Furtunës, me përjashtim të shumë pak Lajmëtarësh të Mëdhenj të Furtunës (Calonectris diomedea) të cilat u shfaqën gjatë mbërritjes në ishull nga brigjet shqiptare ose gjatë kthimit pas në portin e Vlorës. Janë parë vetëm specie individuale të vetmuara larg nga ishulli, të cilat për pasojë nuk janë përfshirë në listën e plotë të këtij raporti (Shtojca 1). Në anën tjetër, në shkëmbinjtë dhe përronjtë bregdetare u vu re një numër i konsiderueshëm me Dejkash riprodhuese, kryesisht Dejka Gjoksbardhë (Apus melba), Hirundinidae dhe Pëllumbi i Egër i Shkëmbinjve (Columba livia) (Fig 5 dhe 6). I gjithë perimetri i ishullit frekuentohej gjithashtu edhe nga disa Gala, afërsisht 2-3 çifte Korbesh (Corvus corax), si dhe 2-3 çifte Skifterësh Kthetrazi. Me përjashtim të një çifti Hutash (Buteo buteo), mbase i njëjti që u pa në lartësi të pyjeve në ditët e ardhshme, Skifteri Kthetrazi ishte i vetmi grabitqar i cili vërehej përditë nga deti. Mëllenja Blu e Gurit (Monticola solitarius) ishte e pranishme të paktën në sektorët C4 dhe E5 (shfrytëzimi i Fig. 1 për të lokalizuar qelizat në rrjetin koordinativ).
[image: image9.emf]
Fig. 4 Gjatë shëtitjes me varkë rreth ishullit Sazanit janë parë shumë pak shpendë detar. Në të majtë dy pulëbardha me këmbë të verdha (Larus michahellis), në të djathtë një Karabullak i ri (Phalacrocorax aristotelis desmarestii).
(Foto: F. Borghesi)
[image: image10.emf]
Fig. 5 Pëllumbi i Egër i Shkëmbinjve (Columba livia) përfaqëson një prani të rëndësishme në habitatet e pjerrëta shkëmbore përgjatë anës perëndimore të ishullit të Sazanit. (Photo: F. Borghesi)

Fig. 6 Vëzhgimet e dukshme të disa specieve riprodhuese të vëzhguara nga varka. Rrathët e kuq tregojnë zonat e mundshme riprodhuese të Pëllumbit të Egër të Shkëmbinjve (Columba livia). Një vend për kërkimin e kësaj specie është e vendosur në afërsi të pozicionit me yll të kuq përgjatë eksplorimit në tokë (8 ind.). Simbolet në formë katrore i referohen Hirundinidae-ve që fluturojnë pranë shkëmbinjve. Babili Shtëpiak (Delichon urbicum) dhe Dallëndyshja Kërbishtkuqe (Cecropis daurica) ishin të rralla përgjatë bregdetit, duke preferuar të ndërtonin fole në ndërtesa, ndërsa një koloni e vogël Babilit të Kepave (Ptyonoprogne rupestris) u gjet në afërsi të katrorit të verdhë. Dejka Gjoksbardhë (Apus melba) është parë në korrespondencën e të gjitha pikave bregdetare të hedhura në këtë hartë.
(Përpunimi QGIS: F. Borghesi)
Rezultatet nga IPA
'Njëhsimi i pikave' (Fig. 2) është fokusuar tek shpendët në tokë. Komuniteti i shpendëve në pjesën lindore të ishullit dukej të ishte i dominuar nga Verduni (Carduelis chloris) dhe Mëllenja (Turdus merula). Ana perëndimore ishte shumë më pak e eksploruar, por peizazhi dhe vegjetacioni i ndryshëm sugjeron që të mos zgjatet ky rezultat në të gjithë Sazanin. 
Bilbilthi Gushëkuq (Sylvia cantillans) dhe Turtulli (Streptopelia turtur) rezultuan të ishin të përhapur në mënyrë të ngjashme, por më pak të dendur. Ndoshta në varësi të dendësisë së kupës së pemëve, Gardalina (Carduelis carduelis) dhe Përqeshësi i vogël i ullinjve, treguan se kishin një shpërndarje më të parregullt (të dy të regjistruar në katër pika nga dhjetë). Shpendët e rritur Trishtil i Kaltër (Parus caeruleus) janë vërejtur në pesë pika nga dhjetë, shpesh, ndërsa mbanin ushqimin për të vegjëlit e tyre (Fig. 7). Përhapja aktuale e kësaj specie mund të nënvlerësohet për shkak të datës së kësaj ekspertize. Harabeli Shtëpiak (Passer domesticus) dhe Babili Shtëpiak (Delichon urbicum) rezultuan në sasi të bollshme në afërsi të portit dhe në fshatrat e shkretuara. Vetëm një regjistrim referuar Kumrisë me Qafore (Streptopelia decaocto), Bengut të Artë (Oriolus oriolus), Bilbilthit Kokëzi Gushëbardhë, Zborakut (Fringilla coelebs) dhe Kërpngrënësi (Carduelis cannabina), respektivisht. Gjatë 'njëhsimit të pikave' janë identifikuar me shikim të lirë dhe janë regjistruar edhe shpendët që fluturonin në atë kohë. Dallëndyshja Kërbishtkuqe dhe Galat janë parë në shtatë dhe gjashtë pika respektivisht, një tregues i përhapjes së gjerë të këtyre dy specieve nëpër ishull. Specie të tjera të regjistruara gjatë IPA-së ishin Huta (Buteo buteo), Hutini i Fushës (Otus scops), Korbi (Corvus corax), Sorra (Corvus corone cornix) dhe Dejka Gjoksbardhë. Në lidhje me speciet e mëvonshme, gjatë IPA-së nr. 1 (përdorimi i Fig. 2 për lokalizimin në hartë) u kalua nëpër një fragmenti ku vu re një varg me tufa shpendësh, dhe kolektivisht u numëruan 255 individë që lëvizin nga JP në VL. Rezultatet e detajuara të IPA-ve janë raportuar tërësisht në Shtojcën 2.
[image: image12.emf]
Fig. 7 Një Trishtil i Kaltër (Parus caeruleus) i vërejtur gjatë IPA-ve duke mbajtur ushqimin për të vegjëlit e tij. Trishtili i Kaltër është ndoshta një nga harabelët më të përhapur riprodhues të Sazanit, së bashku me Verdunin (Carduelis chloris), Mëllenjën (Turdus merula),Bilbilthin Gushëkuq(Sylvia cantillans) dhe Përqeshësin e vogël të ullinjve (Iduna pallida).
(Photo: F. Borghesi)
Vëzhgimet e rastit
Më shumë se njëqind vëzhgime të rastit mundësuan zgjerimin e listës së specieve të arritur nëpërmjet IPA-ve dhe udhëtimit me varkë, dhe për të shtuar më shumë informacion cilësor mbi komunitetin e shpendëve. Një Shqiponjë e Artë (Aquila chrysaetos) e pazhvilluar është parë dy herë gjatë eksplorimit të lëndinave në qelizat F5 dhe ngrihej në fluturim në F7. U regjistrua një çift Hutash edhe Huta individuale. Të dhënat e Skifterit të Drurëve (Falco subbuteo) dhe Gjeraqina e Shkurtës (Accipiter nisus) u regjistruan nisur nga vëzhgimet e vetme dhe të shpejta. Një turmë prej tetë Pëllumbash të Egër të Shkëmbinjve u hasën në sektorin E3 (Fig. 6). Në mënyrë të dukshme më pak se Corvidae-t e tjera, dy Grifsha (Garrulus glandarius) u panë në pjesën jugore të ishullit. Të dy individët ishin të trembur dhe të heshtur.
Në përgjithësi, speciet që rezultojnë si më me bollëk në 'njëhsimin e pikave', ishin të shpeshta edhe në zonat që nuk mbuloheshin nga IPA-të, duke përfshirë skajet e largëta të Sazanit. Megjithatë, Bilbilthi Kokëzi Gushëbardhë dukej sikur zëvendësonte gradualisht Bilbilthin Gushëkuq, aty ku shkurret mesdhetare bëheshin më të dendura dhe më të ekspozuara ndaj detit. Livadhet në kryqëzim të luginës në mes të ishullit (sektorët F5 dhe G5) dhe mbetjet e një fshati të shpërndarë në sektorin G4, dukej të ishin habitate të përshtatshme për speciet e shpendëve si Babili Shtëpiak, Harabeli Shtëpiak dhe madje edhe Mëllenja Blu e Gurit (Fig. 8), por ato ishin gjithashtu intensivisht të vizituara nga Dallëndyshet Kërbishtkuqe, Dejkat Gjoksbardhë, Galat, Turtujt dhe me sa duket edhe nga Cingërrimi i Natës (Caprimulgus europaeus), të cilat ishin në kërkim të ushqimit. Disa të dhëna të rastit i përkisnin specieve që mendohej se do të emigronin nëpërmjet ishullit, përkatësisht Gargulli (Merops apiaster), Bilbilthi i Kopshtit (Sylvia borin) (një individ i dhjamosur u kap nga rrjeta e imët), dhe Larashi Isabelline (Lanius isabellinus). Kjo e fundit është ndoshta specia më e rrallë dhe më e paparashikuar nga speciet e listuara në këtë raport.
Figura 1 tregon gjithashtu një vend në det të hapur duke përdorur teleskopin. Ky regjistrim i referohet një turme Dejkash Gjoksbardhë të vërejtur pak para perëndimit të diellit. Madhësia e turmës (250-300 individë) ishte e ngjashme me numrin e Dejkave Gjoksbardhë të numëruar gjatë IPA-së nr. 1, por përputhja aktuale midis dy vëzhgimeve nuk mund të verifikohej.

[image: image13.emf]
Fig. 8 Në të majtë, një Mëllenjë Blu e Gurit (Monticola solitarius) pranë ndërtesave të braktisura në sektorin G4.
Në të djathtë, një fole e vjetër e Babilit Shtëpiak (Delichon urbicum) e zënë nga Harabeli Shtëpiak (Passer domesticus).
(Foto: F. Borghesi)
Shpendët e natës

Pas perëndimit të diellit, në ishull pati shumë gjallëri nga shpendët e natës. Të dhënat e mbledhura gjatë natës nga pikat fikse, dhe gjatë kthimit për në kampin bazë pas vëzhgimeve të mbasdites në det, i kushtuan vëmendje tre specieve: Cingërrimit të Natës, Hutinit të Fushës dhe Hutit Shqiponjë (Fig. 9). Cingërrimi i Natës dhe Hutini i Fushës dukej të ishin më të përqëndruar në pyje dhe në zonat e mbuluara me bar pranë portit, por ky model mund të rezultojë nga një gjykim i përshpejtuar, për shkak të kohës së gjatë të shpenzuar pranë kampit bazë gjatë natës. Megjithatë, gjatë kthimit për në kampin bazë me ritëm të ngadaltë në errësirë​​, nuk pati lëvizje nga këto dy specie që rezultuan në sektorët G6 dhe G7 të pyllëzuar dendur. Nga ana tjetër, duke i’u afruar portit, kënga e Hutinit të Fushës u bë më e shpeshtë dhe Cingërrimi i Natës dëgjohej kryesisht nga rrethinat e kampit bazë. Kënga e Hutit Shqiponjë mund të dëgjohej nga distanca më të largëta se thirrjet e dy specieve të mëparshme, dhe normalisht në çdo vend mund të dëgjoheshin një ose dy individë. Kjo duket se tregon praninë e një popullsie të konsiderueshme të Hutit Shqiponjë, madje edhe më të madhe se ajo që është treguar në hartë në figurën 9, meqë meshkujt e çiftëzuar duhet të jenë më të heshtur krahasuar me ata që nuk janë të çiftëzuar në maj.
[image: image14.emf]
Fig. 9 Shpendët e natës të regjistruara në Maj. Shpërndarja varet fuqishëm nga arritjet e ekspertizës, por tregon se Huti Shqiponjë (Bubo bubo) duket të jetë më i përhapur në pjesën më të madhe të ishullit (pikat e verdha të mëdha), ku pjesët veriore dhe perëndimore janë të pashkelura nga kjo specie. Gjithashtu Cingërrimi i Natës (Caprimulgus europaeus) dhe Hutini i Fushës (Otus scops) duken të jenë shumë të zakonshëm dhe të përhapur (përkatësisht, katrorët dhe pikat e kaltra).
(Përpunimi QGIS: F. Borghesi)
Komente të përgjithshme
Në tërësi, shumica e specieve të regjistruara në maj, me siguri ose kishin shumë mundësi që të ishin riprodhuar në ishull. Gjashtë specie me shumë të ngjarë ishin të çoroditur ose në shtegëtim, përkatësisht Karabullaku, Shqiponja e Artë (Aquila chrysaetos), Pulëbardha me këmbë të verdha, Gargulli (Merops apiaster), Bilbilthi i i Kopshtit (Sylvia borin), Larashi Isabelline (Lanius isabellinus) dhe Bengu i Artë (Oriolus oriolus). Për sa i përket Gjeraqinës së Shkurtës (Accipiter nisus), Skifteri i Drurëve (Falco subbuteo), Dallëndyshes së Koçekut (Hirundo rustica), Bishtbardha Vetullzezë (Oenanthe hispanica melanoleuca), kushtet e vrojtimit nuk ofruan ndonjë të dhënë mbi statusin lokal, megjithatë, riprodhimi në ishull ishte i mundur. 28-29 speciet e mbetura të regjistruara mund të konsiderohen të gjitha si të riprodhuara në Sazan, me nivele të ndryshme sigurie.
Tre elementet kryesore ekologjike në lidhje me komunitetin e shpendëve ishin të dukshme në ishullin e Sazanit. Së pari, në habitatet bregdetare (në veçanti në anën perëndimore) gjendet popullata riprodhuese e Skifterit Kthetrazi, Pëllumbit të Egër të Shkëmbinjve, deri në tre specie Dejkash, Babilit të Shkrepave, Mëllenjës Blu të Gurit, Korbit dhe Galës, por në dukje nuk u gjend asnjë shpend detar. Është e paqartë nëse Huti Shqiponjë zakonisht e ngre folenë në brigjet shkëmbore apo vetëm në pyjet tokësore, ose në të dyja.
Së dyti, modeli i peisazhit kompleks (mozaiku i pyjeve me pisha dhe lisat, shkurret mesdhetare, fushat e gjera me bar, shpatet me gurë) strehonin një komunitet të pasur dhe të larmishëm me shpend këngëtar riprodhues, përveç shpendëve të natës insektngrënës: Cingërrimi i Natës dhe Hutini i Fushës. Për më tepër, rrënojat, bunkerët dhe ndërtesat janë të zëna nga foletë e ngritura nga Dallëndyshja Kërbishtkuqe, Babili shtëpiak dhe Harabeli i Shtëpisë. Kushte të tilla të ndryshueshme mjedisore kanë më tepër habitate në vijën kryesore se peisazhe ishullore zakonisht më të njëtrajtshme.
Së fundi, popullsia shumë e bollshme e lepujve dhe prania e përhapur e minjve edhe në qoshet më ekstreme të ishullit, mbart një numër të konsiderueshëm banues të shpendëve viktima të grabitqarëve, ku më i rëndësishmi është Huti Shqiponjë. Megjithatë, sasi të mëdha të viktimave për grabitqarët (duke përfshirë Dallëndyshet dhe Dejkat) duket se tërheqin edhe shpendët grabitqar jorezident, të tilla si Fajkojtë, Skifterët dhe Shqiponja e Artë. Popullsia e gjerë e minjve dhe lepujve mund të paraqesë gjithashtu arsyen e pranisë të madhe të Corvids, të cilat veprojnë si pastrues të shpendëve të tjerë të rënë pre (Fig. 10).
Në mënyrë të dukshme, dendësia e Dallëndysheve Kërbishtkuqe në Sazan përshtatet me atë që njihet nga pjesa tjetër e rrethit të Vlorës (van Winden në: Zekhuis dhe Tempelman 1998) dhe konfirmon atë që duket të jetë një pikë e nxehtë kombëtare për këto specie. Nga ana tjetër, gjatë vrojtimit të vitit 1996, Harabelët Shtëpiak qenë të pakta në Vlorë, dhe Harabelët Spanjollë (Passer hispaniolensis) ishin harabelët më të shpeshtë të gjetur pranë bregut. E kundërta është e vërtetë për Sazanin. Në mënyrë të ngjashme, Verduni dhe Bilbilthi Gushëkuq ishin shumë të përhapura në ishull, por praktikisht mungonin nëpër Vlorë në bazë të hartave nga van Winden (në: Zekhuis dhe Tempelman 1998).
Huti Shqiponjë mungon në atlasin e riprodhimit shqiptar të 1996 (van Winden në: Zekhuis dhe Tempelman 1998), edhe pse në atë rast pjesë të mëdha të rajoneve malore nuk u vizituan. Megjithatë, bregdeti ishte eksploruar intensivisht, dhe nuk u gjet asnjë Hut Shqiponjë në prill dhe maj 1996. Në Sazan, Huti Shqiponjë mund të ndërveprojë me të paktën një pjesë të komunitetit të shpendëve, në varësi të gjitarëve në ishull. Prania e një popullsie të konsiderueshme të këtij grabitqari të madh mund të shpjegojë mungesën e Skifterit Krahëthatë (Falco peregrinus) si një riprodhues në shkëmbinjtë vendor, dhe ndoshta edhe mungesën e çdo kolonie të shpendëve detar në ishull.

Fig.10 Mbetjet e viktimave të gjetura në ishull. Në të majtë, një lepur i konsumuar vetëm pjesërisht, ndoshta nga shpendët pastrues që ushqehen me kërma. Në mes, mbetjet e fundit të një lepuri, ndoshta të vrarë nga Huti Shqiponjë. Në të djathtë, mbetje të një breshke. Konstatimet e fundit mund të tregojnë se Shqiponjat e Arta shtegtare në Sazan mund të kapin breshkat dhe ti rrëzojnë ato për t’u thyer zhguallin (guacken), siç dokumentohet në literaturë (Cramp & Simmons, 1979).
(Foto: F. Borghesi)
VËREJTJET PËRFUNDIMTARE DHE SUGJERIMET E MENAXHIMIT

Inspektimi i kryer në vitin 2013 mund të konsiderohet si një pikë e mirë fillimi për hetime të mëtejshme në komunitetin e shpendve në Sazan. Në fakt, shumica e çështjeve ekologjike në lidhje me faunën e shpendve të ishullit nuk mund të kuptohen plotësisht. Si pasojë, është i dëshirueshëm monitorimi i mëtejshëm i shpendve. Subjekti i shpendve detar, në veçanti, mbetet për t'u sqaruar, në lidhje me të dy lëvizjet që përfshijnë bregdetin e Sazanit, dhe riprodhimin. Një Karabullak i mitur i nënspecies desmarestii është gjetur ndërsa peshkonte shumë afër bregdetit veriperëndimor. Ai ishte ndoshta një zog i çoroditur, por periudha e inspektimit nuk ishte e përshtatshme për të vlerësuar riprodhimin e kësaj specie. Vlerësimi i kapacitetit të ishullit për të siguruar habitate të favorshme për specie të rralla është gjithashtu shumë e rëndësishme, sepse ruajtja e disa shpendve të kërcënuara është një shqetësim kryesor për komunitetin ndërkombëtar shkencor (p.sh. Bubo bubo, Caprimulgus europaeus, për të përmendur vetëm dy specie të gjetura në ishull gjatë majit). Një listë me aktivitetet kryesore monitoruese që do të planifikohen në të ardhmen e afërt janë propozuar në tekstin e mëtejmë.
Monitorimi shtesë dhe studimet
· Shpendët detar. Kërkimet për kolonitë e Lajmëtarëve të Furtunës (dhe shpendëve të tjerë detar) nuk dhanë rezultate pozitive, por koha e përkushtuar për këtë aktivitet ishte tepër e vogël për të zbuluar koloni të vogla të mundshme. Inspektimi i fokusuar duhet të kryhet në periudhat e favorshme të riprodhimit për të eksploruar gjatë perëndimit të diellit dhe gjatë natës bregdetin perëndimor nga pika të ndryshme vrojtimi.
· Huti Shqiponjë. Ndërveprimet midis kësaj specie dhe komunitetit të shpendëve, si edhe gjitarët e vegjël, duhet të sqarohen, para se të kryhet ndonjë ndryshim në menaxhimin e ishullit. Prandaj, është e e rëndësishme të vlerësohet dieta dhe sjellja e popullsisë rezidente të Hutit Shqiponjë, përmes hulumtimeve specifike.
· Grabitqarët. Sazani duket se ofron burime të rëndësishme ushqimi për shpendët grabitqar, në aspektin e zonave të gjera të paprekura, dhe gjitarëve dhe shpendëve në sasi të bollshme. Monitorimi i shpendëve grabitqarë është i nevojshëm për të vlerësuar rolin e ishullit edhe për shqiponjat dhe falkonjtë që riprodhohen larg këtij ishulli. Në lidhje me këtë qëllim, mund të jetë e dobishme për Shqipërinë të bashkohet me programin evropian "Eurapmon" (www.eurapmon.net).
· Zonat e paeksploruara. Kodrat gurore dhe zonat e largëta janë ende praktikisht të pastudiuara. Disa specie me rëndësi të madhe, mund të rriten në këto mjedise. Investigimet e fokusuara do të ishin të dobishme për të përmirësuar listën e plotë me speciet përkatëse riprodhuese ende të pazbuluara (p.sh. Calandrella brachydactyla, Anthus campestris, Sylvia undata, Hippolais olivetorum, etj). IPA-të ose transektet duhet të përsëriten dhe të shtohen për të mbuluar habitatet e pashkelura.
· Ndalesa e shpendëve këngëtar. Është e mundur që Sazani, për shkak të pozicionit të tij dhe karakteristikave mjedisore, mund të jetë një ishull i rëndësishëm për ndalimin e shumë specieve shtegtare në pranverë nga Deti Mesdhe në drejtim të veri-lindjes së Palearktikut, ose përgjatë bregdetit Adriatik. Ky aspekt është, ende, krejtësisht i paeksploruar.
Rekomandimet e menaxhimit
· Edhe pse aktualisht të pakta, njohuritë e arritura në faunën e shpendëve mbështesin identifikimin e mençur të ishullit të Sazanit dhe rrethinave të tij si një zonë e ruajtjes prioritare, dhe sugjeron nevojën për të përshpejtuar përfshirjen e Ishullit të Sazanit në perimetrin e Parkut Kombëtar Llogara-Karaburun.
· Ruajtja e habitateve bregdetare, si vende të mundshme të riprodhimit për shpendët detar dhe për grabitqarët, sidomos shkëmbinjtë dhe grykat përgjatë tërë anës perëndimore, duhet të integrohen në çështjet e ruajtjes së biodiversitetit dhe peizazhit të Zonës së Mbrojtur Detare (ZMD) Karaburun-Sazan. Në veçanti, lundrimi pranë pjesës perëndimore të ishullit duhet të ndalohet me përjashtim të rasteve për studim dhe për një zonë të gjerë buferike të identifikuar. Duhet të ndërmerren veprime të posaçme për të parandaluar peshkimin e dëmshëm në të gjitha detet shqiptare, si dhe praktika më të mira për të reduktuar kapjen e rastësishme të shpendëve detar gjatë peshkimit të miratuar.
· Në qoftë se vendoset një model  i ndryshëm për Sazanin në të ardhmen, për shembull duke përfshirë shfrytëzimin turistik (me krijimin konsekuent të strukturave të mikpritjes, përmirësim të rrjetit rrugor, etj), është e nevojshme të merret në konsideratë ndikimi i pashmangshëm që kjo do të shkaktojë ndaj habitateve dhe specieve të rrezikuara. Lëndinat fushore të Sazanit qëndror dhe zonat e tjera të lejuara (të njohura tashmë si zona për ushqyerje dhe për të ngritur fole për shumë specie), si dhe pyjet në afërsi të portit, do të ndryshohen thellësisht dhe me shpejtësi. Do të jetë e nevojshme të krijohet një rajon i ishullit bazuar në nivele adekuate të mbrojtjes, duke siguruar mbrojtjen e pjesës më të madhe të tij nga prania e njeriut. Megjithatë, është shumë e rekomanduar të promovohen vetëm forma të lehta të turizmit, duke shmangur turizmin masiv në Sazan dhe rreth tij.
· Në rast të vendbanimeve të reja njerëzore, duhet të promovohen vetëm objektet me ndikim të vogël (fitodepurimi i ujërave të zeza, mikro turbinat e erës, panelet diellore mbi çati, etj), ndersa ato me ndikim të ndalohen sic duhet (ndriçimi i tepruar, ndotja kimike dhe organike, mullinjtë e erës, impiantet e mëdha diellore, telat e lëshuar, rrugët e reja të asfaltuara, etj.).

· Popullsia e madhe e minjve, si në shumë ishuj , përfaqëson një prani kontradiktore në lidhje me vendbanimet e njerëzve (në të ardhmen) dhe një faktor kufizues për riprodhimin e suksesshëm të shpendëve. Megjithatë, çdo iniciativë e kontrolli me pesticide, në rastin e Sazanit, duhet të vlerësohet me shumë kujdes, duke pasur parasysh se 1) nuk do të ketë përfitim të menjëhershëm për popullsinë e rëndësishme të shpendëve detar, për aq kohë sa sugjerojnë të dhënat aktuale, dhe 2) do të ndikojnë padyshim negativisht në shumëllojshmërinë e shpendëve grabitqarë duke helmuar dhe duke reduktuar gjahun.
· Për sa i përket shpendëve, nuk është gjetur asnjë specie ekzotike. Kjo gjendje duhet të pranohet në të ardhmen.
· Është shumë e rekomanduar ndalimi i çdo lloj gjuetie.
· Një fluks i ardhshëm më i madh i njerëzve në ishull do të rrisë në mënyrë të pashmangshme rrezikun nga zjarri. Edhe zjarret më të vogla mund të shkatërrojnë habitatet esenciale për Hutin Shqiponjë, Hutinin e Fushës dhe për speciet e tjera të shpendëve të pyjeve që janë pjesë e komunitetit të shpendëve të Sazanit. Duhet të vendoset një njësi e shërbimit pyjor në ishull, e pajisur me sistem të parandalimit të zjarrit.
FALENDERIME

Unë do të doja të falënderoja kolegët e I.S.P.R.A. (Alessandro Andreotti, Nicola Baccetti, Marco Zenatello dhe Lorenzo Serra), për asistencën e tyre gjatë përgatitjes së misionit dhe për ndihmën e tyre në interpretimin e të dhënave të mbledhura. Midis tyre, unë i jam veçanërisht mirënjohës Nicola Baccettit, për ndihmën e tij të mëtejshme në shqyrtimin dhe përmirësimin e këtij raporti. Një falenderim shkon për të gjithë stafin PIM (kryesisht Céline Damery dhe Sajmir Beqiraj) për logjistikën në terren që më mundësoi maksimizimin e rezultatit nga punimet në fushën e shpendëve, dhe për Philippe Théou për bashkëpunimin e tij në disa aktivitete në terren. Falenderime të veçanta shkojnë për shokun tim të dashur Carol Debney, për korrigjimet e saj të draftit Anglez dhe për Mathieu Thevenet që i dha I.S.P.R.A. (dhe mua) mundësinë për të kontribuar në këtë projekt.

SHTOJCAT

Shtojca 1. Lista e plotë e specieve të raportuara gjatë inspektimit në ishullin e Sazanit në maj 2013. Referenca taksonomike: AERC (http://www.aerc.eu/documents.html). 
B = Riprodhues; M = Shtegtarë; E = të Çoroditur

Shtojca 2. Rezultatet gjysëm-sasiore nga metoda e IPA-së (Blondel et al. 1981).

